


XIX ғасырдың екінші жартысынан бастап Бөкей хандығында (1801 
жылы 11 наурызда құрылды) ауылдардың еңбекші халқына жасалған 

экономикалық қысым күшейіп, ғасырлар бойы қалыптасқан қоғамдық 
укладтың бірқатар маңызды жақтары күрт күйреді. Астрахань 

губернаторының үйінде тəрбиеленген Жəңгір хан қырға хандықтағы 
қоғамдық тұрмыс пен саяси құрылымді кейбір əдет-ғұрыптық 

институттардан бастап жер жөніндегі қатынастарға салық саясатына 
жəне хан сарайына дейінгінің бəрін қайта құрамын деген 

«аристократтық өркениеттік» жоспарлармен оралды. Артта қалған 
жартылай көшпелі қазақ қоғамы негізінде ол хан өкіметіне де патша 

тағының саясатына да, бірдей дəрежеде құлақ асқыш өзінше бір 
үлгідегі регионалдық хандық құрмақ болды. Алайда көшпелі жəне 

жартылай көшпелі ұжымдар ханның бұл «еңгізбекші жаңалықтарын» 
қабылдауға дайын емес еді.






















